ԱՄՓՈՓԱԹԵՐԹ
 «ՀՀ ՎԱՅՈՑ ՁՈՐԻ ՄԱՐԶԻ ԿԱՐՄՐԱՇԵՆԻ ՄԻՋՆԱԿԱՐԳ ԴՊՐՈՑ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ «ՀՀ ՎԱՅՈՑ ՁՈՐԻ ՄԱՐԶԻ ՀԵՐՀԵՐԻ ՄԻՋՆԱԿԱՐԳ ԴՊՐՈՑ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ ՄԻԱՑՄԱՆ ՁԵՎՈՎ ՎԵՐԱԿԱԶՄԱԿԵՐՊԵԼՈՒ ՄԱՍԻՆ»  ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ      

	1. ՀՀ կրթության, գիտության, մշակույթի և սպորտի նախարարություն
	19․02․2025թ․

	
	N 01/20.1/4577-2025

	1. Նախագծում անվանումները պետք է համապատասխանեցնել Հայաստանի Հանրապետության արդարադատության նախարարության իրավաբանական անձանց պետական ռեգիստրի գործակալությունում գրանցված անվանումներին, ուստի նախագծի վերնագրում «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՎԱՅՈՑ ՁՈՐԻ ՄԱՐԶԻ ԿԱՐՄՐԱՇԵՆԻ ՄԻՋՆԱԿԱՐԳ ԴՊՐՈՑ» բառերը փոխարինել «ՀՀ ՎԱՅՈՑ ՁՈՐԻ ՄԱՐԶԻ ԿԱՐՄՐԱՇԵՆԻ ՄԻՋՆԱԿԱՐԳ ԴՊՐՈՑ» բառերով: 
2. Նախագծի հղումների բաժնում հղում է կատարվել «Պետական ոչ առևտրային կազմակերպությունների մասին» օրենքի 5-րդ հոդվածի 2-րդ մասին, սակայն նախագծում անդրադարձ չի կատարվել «ՀՀ Վայոց ձորի մարզի Կարմրաշենի միջնակարգ դպրոց» պետական ոչ առևտրային կազմակերպության անշարժ գույքին՝ չկա տեղեկատվություն վերջինիս սեփականության իրավունքի վերաբերյալ. արդյո՞ք դպրոցի մասնաշենքը համայնքային սեփականություն է, թե՞ Հայաստանի Հանրապետության սեփականություն, և արդյոք այն հանձնվել է Պետական գույքի կառավարման կոմիտեին՝ վերջինիս հետ կնքելով անհատույց օգտագործման պայմանագիր:
	


Ընդունվել և լրամշակվել է։






Ընդունվել և լրամշակվել է։

	

	2. ՀՀ ֆինանսների նախարարություն
	27․02․2025թ․

	
	N 01/34/4174-2025

	Նախագծով անդրադարձ չի կատարվել «Հայաստանի Հանրապետության Վայոց ձորի մարզի Կարմրաշենի միջնակարգ դպրոց» ՊՈԱԿ-ի շենքի հետագա տնօրինման հարցին: Միաժամանակ, Նախագծի ընդունումը ենթադրում է ծախսերի տնտեսում, մինչդեռ հիմնավորման մեջ բացակայում է տնտեսվելիք միջոցների վերաբերյալ տեղեկատվությունը:

	Ընդունվել և լրամշակվել է։


	3. Պետական գույքի կառավարման կոմիտե
	18․02․2025թ․

	
	N 01/11.10/1182-2025

	Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեն «Հայաստանի Հանրապետության Վայոց ձորի մարզի Կարմրաշենի միջնակարգ դպրոց» պետական ոչ առևտրային կազմակերպությունը «ՀՀ Վայոց ձորի մարզի Հերհերի միջնակարգ դպրոց» պետական ոչ առևտրային կազմակերպությանը միացման ձևով վերակազմակերպելու մասին» ՀՀ կառավարության որոշման նախագծի /այսուհետ՝ Նախագիծ/ վերաբերյալ առաջարկում է՝ 
1․ Նախագծի 3-րդ կետի 2-րդ ենթակետում «մեկամսյա» բառը փոխարինել «երկամսյա» բառով, 3-րդ ենթակետում նշված «10-օրյա» թվերն և բառը փոխարինել «մեկամսյա» բառով։
1. 2․ Նախագծում նախատեսել դրույթ «Հայաստանի Հանրապետության Վայոց ձորի մարզի Կարմրաշենի միջնակարգ դպրոց» և «Հայաստանի Հանրապետության Վայոց ձորի մարզի Հերհերի միջնակարգ դպրոց» ՊՈԱԿ-ների զբաղեցրած անշարժ գույքի հետագա տնօրինման վերաբերյալ։
Միաժամանակ տեղեկացնում ենք, որ «Հայաստանի Հանրապետության Վայոց ձորի մարզի Հերհերի միջնակարգ դպրոց» ՊՈԱԿ-ի հետ 2021 թվականի ապրիլի 6-ին կնքվել է ՀՀ Վայոց ձորի մարզ, Ջերմուկ համայնք, գյուղ Հերհեր, 20-րդ փողոց թիվ 4 հասցեում գտնվող անշարժ գույքի անհատույց օգտագործման թիվ 12/0021 պայմանագիր։

Ընդունվել է ի գիտություն:

	4. ՀՀ Կադաստրի կոմիտե
	18․02․2025թ․

	
	N ՍԹ/3290-2025

	«Հայաստանի Հանրապետության Վայոց ձորի մարզի Կարմրաշենի միջնակարգ դպրոց» պետական ոչ առևտրային կազմակերպությունը «ՀՀ Վայոց ձորի մարզի Հերհերի միջնակարգ դպրոց» պետական ոչ առևտրային կազմակերպությանը միացման ձևով վերակազմակերպելու մասին» ՀՀ կառավարության որոշման նախագծի վերաբերյալ առաջարկություններ չունենք:   
	

	5. ՀՀ արդարադատության նախարարություն
	31․03․2025թ․

	
	N /10.1.3/13875-2025

	1. Նախագծի 3-րդ կետի առաջին ենթակետից առաջարկվում է հանել «հաստատել փոխանցման ակտերը, գույքի կազմը և արժեքը, միացման պայմանագրերը» բառերը:
2. Նախագծի 3-րդ կետի առաջին ենթակետից հետո առաջարկվում է լրացնել նոր ենթակետ՝ հետևյալ բովանդակությամբ
 «2) երկամսյա ժամկետում հաստատել փոխանցման ակտը, գույքի կազմը և արժեքը, միացման պայմանագիրը, վերակազմակերպման կարգն ու պայմանները և կանենադրության փոփոխությունը:»:
 Այս լրացումից հետո առաջարկվում է նաև վերանայել մյուս ենթակետերի համարակալումը:
3. Նախագծի 3-րդ կետի 4-ենթակետում անհրաժեշտ է հստակեցնել թե ինչ գույքի (օգտագործվող տարածքի) մասին է խոսքը:
4. Նախագծի 3-րդ կետով նախատեսված են որոշակի գործընթացներ, որոնք պետք է ապահովվեն Վայոց ձորի մարզպետի կողմից: Միաևնույն ժամանակ հարկ է նկատել, որ նշված կետի 1-ին, 2-րդ և 3-րդ ենթակետերով նախատեսված գործընթացների իրականացման համար սահմանված են համապատասխան ժամկետներ: Մինչդեռ նույն կետի 4-րդ և 5-րդ ենթակետերի պարագայում, որոնք վերաբերվում են «ՀՀ Վայոց ձորի մարզի Կարմրաշենի միջնակարգ դպրոց» պետական ոչ առևտրային կազմակերպության կողմից օգտագործվող տարածքի Պետական գույքի կառավարման կոմիտեի հաշվեկշռում պահպանմանը, ինչպես նաև սովորողների բնականոն գործընթացի ապահովմանը, համապատասխան ժամկետներ նախատեսված չեն: Այս առումով պարզ չէ, թե ինչով է պայմանավորված նախագծի 4-րդ և 5-րդ կետերով նախատեսված գործընթացների իրականացումն ապահովող ժամկետներ չնախատեսելը: Ուստի առաջարկվում է նշված մասով ևս սահմանել համապատասխան ժամկետներ: 
	
Ընդունվել և լրամշակվել է։

Նախագծի 3-րդ կետի 4-րդ ենթակետում առաջարկվող փոփոխությունը նպատակահարմար չենք համարում, նկատի ունենալով, որ «ՀՀ Վայոց ձորի մարզի Կարմրաշենի միջնակարգ դպրոց» պետական ոչ առևտրային կազմակերպությանը սեփականության կամ անհատույց օգտագործման տրված գույքը «ՀՀ Վայոց ձորի մարզի Հերհերի միջնակարգ դպրոց» պետական ոչ առևտրային կազմակերպությանը հանձնելու ժամանակ հանձնաժողովի կողմից կիրականացվի գույքագրում և առկա ողջ գույքը կհանձնվի վերջինիս:


Ընդունվել և լրամշակվել է։


	6. Պետական գույքի կառավարման կոմիտե
	20․08․2025թ․

	
	N 01/11.10/6204-2025

	  Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեն «Հայաստանի Հանրապետության Վայոց ձորի մարզի Կարմրաշենի միջնակարգ դպրոց» պետական ոչ առևտրային կազմակերպությունը «ՀՀ Վայոց ձորի մարզի Հերհերի միջնակարգ դպրոց» պետական ոչ առևտրային կազմակերպությանը միացման ձևով վերակազմակերպելու մասին» ՀՀ կառավարության որոշման նախագծի /այսուհետ՝ Նախագիծ/ վերաբերյալ առաջարկում է Նախագծի 3-րդ կետի 5-րդ ենթակետը խմբագրել, քանի որ գույքի անհատույց օգտագործման իրավունքով տրամադրված չէ «Հայաստանի Հանրապետության Վայոց ձորի մարզի Կարմրաշենի միջնակարգ դպրոց» ՊՈԱԿ-ին, ուստի անհասկանալի է ««ՀՀ Վայոց ձորի մարզի Կարմրաշենի միջնակարգ դպրոց» պետական ոչ առևտրային կազմակերպության կողմից առանց համապատասխան պայմանագրի որպես դպրոց օգտագործվող ՀՀ Պետական գույքի կառավարման կոմիտեի հաշվեկշռում գտնվող տարածքը վերադարձնել ՀՀ Պետական գույքի կառավարման կոմիտեին» ձևակերպումը։

	7. Պետական գույքի կառավարման կոմիտե
	01․09․2025թ․

	
	N 01/11.10/6345-2025

	Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեն առաջարկում է «ՀՀ Վայոց ձորի մարզի Կարմրաշենի միջնակարգ դպրոց» պետական ոչ առևտրային կազմակերպությունը «ՀՀ Վայոց ձորի մարզի Հերհերի միջնակարգ դպրոց» պետական ոչ առևտրային կազմակերպությանը միացման ձևով վերակազմակերպելու մասին» ՀՀ կառավարության որոշման նախագծից հանել  4-րդ կետը։
	Ընդունվել է։

	8. ՀՀ Վարչապետի աշխատակազմ
	№ 02/11/30087-2025


	ԵԶՐԱԿԱՑՈՒԹՅՈՒՆ

««ՀՀ Վայոց ձորի մարզի Կարմրաշենի միջնակարգ դպրոց» պետական ոչ առևտրային կազմակերպությունը «ՀՀ Վայոց ձորի մարզի Հերհերի միջնակարգ դպրոց» պետական ոչ առևտրային կազմակերպությանը միացման ձևով վերակազմակերպելու մասին» Կառավարության 
որոշման նախագծի վերաբերյալ

Նախագծի վերաբերյալ ներկայացվում են հետևյալ դիտարկումները.
1. Առաջարկում ենք քննարկել նախագծի նախաբանում «Պետական ոչ առևտրային կազմակերպությունների մասին» օրենքի 5-րդ հոդվածի 2-րդ մասին հղում կատարելու հիմնավորվածությունը, քանի որ դրանով նախատեսված հիմնադրի լիազորությանը (Հիմնադիրն իրավունք ունի հետ վերցնել իր կողմից պետական կազմակերպությանն ամրացված գույքը) համապատասխանող կարգավորում նախագծում առկա չէ: 
2. Նախագծի 3-րդ կետը բովանդակային և լեզվաոճական առումներով ենթակա է լրամշակման: Դրա՝
1) 1-ին և 2-րդ ենթակետերում  կրկնվում է «ՀՀ Վայոց ձորի մարզի Հերհերի միջնակարգ դպրոց» ՊՈԱԿ-ի կանոնադրության մեջ փոփոխություններ կատարելու հանձնարարականը.
2) 3-րդ և 4-րդ ենթակետերից անհրաժեշտ է հանել «որոշման 3-րդ», իսկ 5-րդ ենթակետից՝ «որոշման նախագիծը ուժի մեջ մտնելուց հետո տասնօրյա ժամկետում» բառերը: Լրացուցիչ պարզաբանման կարիք ունի նաև 5-րդ ենթակետում «որոշման նախագիծը ուժի մեջ մտնելուց հետո տասնօրյա ժամկետում» ձևակերպումը, քանի որ խոսքը վերաբերում է սովորողների ուսումնառության բնականոն գործընթացի ապահովմանը, ինչն օրերի քանակով չի սահմանափակվում:
3. Նախագծի հիմնավորումը նույնպես լրամշակման կարիք ունի: Մասնավորապես՝
1) անհրաժեշտ է ապահովել դրա համապատասխանությունը նախագծի կարգավորումներին (նախագծով նախատեսվում է «ՀՀ Վայոց ձորի մարզի Կարմրաշենի միջնակարգ դպրոց» ՊՈԱԿ-ը միացնել «ՀՀ Վայոց ձորի մարզի Հերհերի միջնակարգ դպրոց» ՊՈԱԿ-ին, մինչդեռ հիմնավորման մեջ գործընթացը ներկայացվում է որպես «դպրոցների միավորում և վերակազմակերպման միջոցով մեկ միջնակարգ դպրոցի հիմնում»),
2) անդրադարձ չկա Վայոց ձորի մարզի Կարմրաշեն բնակավայրի դպրոցահասակ երեխաների ուսումը Հերհերի միջնակարգ դպրոցում կազմակերպելու համար տրանսպորտային խնդրի լուծմանը, ինչպես նաև առաջարկվող վերակազմակերպման կապակցությամբ մանկավարժական և այլ աշխատողների հետագա զբաղվածության ապահովմանը, 
3) վերակազմակերպման ֆինանսական հետևանքների մասին խոսվում է  «Ընթացիկ իրավիճակը և խնդիրները» բաժնում, մինչդեռ հարկ էր այդ հարցին անդրադառնալ «Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին» բաժնում, որտեղ ընդամենը նշված է. որ «Նախագծի ընդունման կապակցությամբ պետական բյուջեի ծախսերի տեսքով լրացուցիչ ֆինանսական միջոցների անհրաժեշտություն չի առաջանա:»,
4) «Կապը ռազմավարական փաստաթղթերի հետ» բաժնի վերջին պարբերությունն ավելորդ է, քանի որ վերաբերում է ոչ թե խնդրո առարկա նախագծին, այլ ընդհանուր իրավիճակային վերլուծություն է: 

ԵԶՐԱԿԱՑՈՒԹՅՈՒՆ
««ՀՀ Վայոց ձորի մարզի Կարմրաշենի միջնակարգ դպրոց» պետական ոչ առևտրային կազմակերպությունը «ՀՀ Վայոց ձորի մարզի Հերհերի միջնակարգ դպրոց» պետական ոչ առևտրային կազմակերպությանը միացման ձևով վերակազմակերպելու մասին» ՀՀ կառավարության որոշման նախագծի վերաբերյալ 

1. Ներկայացված նախագծի 3-րդ կետի 1-3-րդ ենթակետերով նախատեսված՝ ՀՀ Վայոց ձորի մարզպետի կողմից հիմնադրի՝ օրենքով ամրագրված բացառիկ լիազորությունների իրականացման համար նախագծի նախաբանում անհրաժեշտ է հղում կատարել համապատասխան լիազորող նորմին:
2. Նախագծի 3-րդ կետի 4-րդ ենթակետով նախատեսվում է գույքի հանձնում «ՀՀ Վայոց ձորի մարզի Հերհերի միջնակարգ դպրոց» ՊՈԱԿ-ին, ուստի հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 1-ին մասի կարգավորումները, նախագծի նախաբանում անհրաժեշտ է հղում չկատարել «Պետական ոչ առևտրային կազմակերպությունների մասին» ՀՀ օրենքի 5-րդ հոդվածի 2-րդ մասին:

